
GOUVÈNÈ CUOMO ANONSE YON NOUVO SANT ISTORIK NIMERIK NAN SIMITYÈ FOREST LAWN 

 

Nouvo sant resous la pral nimewote dokiman yo ak stimile touris nan youn nan simityè ki pi istoriki 

nan peyi a  

 

Gade foto Sant Resous ak Achiv Margaret L. Wendt la ak la. 

 

 

Gouvènè Andrew M. Cuomo jodia te anonse ke Sant Resous ak Achiv Margaret L. Wendt kounye a ouvè 

nan simityè istorik Forest Lawn, sa ap bay vizitè yo aksè avèk plis pase 1.2 milyon dokiman istorik ak 

jeneyalojik. Etablisman 3,000 pye kare ak plis ankò pral pèmèt piblik la retrase desandans plis pase 

160,000 moun ki te antere nan simityè a enkli ansyen Prezidan Ameriken Millard Fillmore, 47 Majistra 

Buffalo ak anpil lòt gran sitwayen ki te fasone peyizaj istorik lwès New York pandan dènye syèk edmi a. 

 

“Prezève eritaj Nouyòkè yo ki te la anvan tan nou an se yon fason enpòtan pou n pote istwa rich ki defini 

eta nou an,” Gouvènè Cuomo te deklare. “Nimewote souvni sa yo nan Sant Resous Archiv Margaret L. 

Wendt pral fè senpleman sa, pandan lap ranfòse touris nan kreye yon lòt rezon pou vizitè yo eks-plore 

tout sa Buffalo gen pou ofri.” 

 

Gouvènè Adjwen Robert J. Duffy te sou plas pou yon vizit nan nouvo etablisman sa ki pral ofri kopi nan 

fòma dijital de liv, dokiman, ak sètifika moun yo ki te antere nan simetyè Forest Lawn. New York Power 

Authority, apre yon rekòmandasyon ki te fèt pa Konsèy Alokasyon New York Power Proceeds, te atribye 

a Fondasyon Eritaj Forest Lawn $150,000 pou l kòmanse pwosesis nimerizasyon nan pi gwo koleksyon 

dosye fanmi ak patikilye lwès New York.  

 

Gouvènè Adjwen Robert J. Duffy te deklare, “Lwès New York gen yon istwa pwofon, e avèk dosye sa yo 

ke yo te rann piblik plis rezidan Buffalo kapab retrase desandans yo epi aprann plis osijè lavi pandan 

dènye 150 ane ki sot pase yo. Grasa vizyon Gouvènè Cuomo pou ogmante touris ak biznis nan rejyon sa 

a, pwojè tankou sa pral atire vizitè nan simityè a ak lòt atraksyon nivo mondyal nan zòn lan. Mwen 

ankouraje tout Nouyòkè ansanm avèk vizitè yo pou yo fè yon kanpe la epi fè lekti osijè kèk nan moun 

enkwayab ki te antere la.” 

 

Fonde nan ane 1849, avèk plis pase 160,000 rezidan anndan 269 karo tè li a, Forest Lawn se yon nan 

premye simityè istorik Etazini. Pami youn nan sit istorik ki pi vizite nan lwès New York, Fondasyon Eritaj 

Forest Lawn te idantifye bezwen pou amelyore eksperyans vizitè yo nan fè koneksyon a istwa a nan 

ekspozisyon nan Simityè Forest Lawn. Pou ranpli misyon sa a, Fondasyon Eritaj Forest Lawn te konstwi 

Sant Resous Achiv Mararet L. Wendt, sa ki gen entansyon pou bay chak vizitè opòtinite pou trase 

desandans nenpòt fanmi ki te antere la nan Forest Lawn. Akoz simityè a, sa ki nan rejis nasyonal plas 

istorik Eta New York, dat yo remonte osi lontan ke Vil Buffalo, anpil vizitè pral reyalize ke yo ka retrase 

pwòp desandans yo pou rive a premye jenerasyon “Buffalonyen” nan fanmi yo. 

 

Nan fason pou kreye aksesibilite adisyonèl, yo te rekonfigire kloti ki te antoure simityè a pou ouvè sant 

lan dirèkteman sou Rue Prensipal la. Lokasyon sant lan, sa ki rekreye granj orjin Erastus Granger ki te 

kanpe yon fwa nan lokal sa kòm yon pati nan pwopriyete l anvan 1849, ki akote seksyon Lejyon Veteran 

Ameriken Konte Erie e anfas lari a nan nouvo sant syans Kolèj Canisius. 

 

Grasa sipò Eta New York, Forest Lawn te anmezi pou kòmanse nimewotasyon ak dijitalize plis pase 1.6 

milyon dokiman ki te konsève nan achiv li. 

 

Finansman New York Power Authority ap tire nan benefis nèt enèji ki pa itilize nan pwojè Niagara ki te 

vann nan mache elektrik angwo epi aplike sou lwa Lwès NY Power Proceeds pou stimile envestisman 

kapital ak kreyasyon djòb nan pati lwès New York. Prim pou òganizasyon a bi non likratif la ki te swiv 

rekòmandasyon Konsèy Alokasyon Western New York Power Proceeds daprè kritè pou stimile touris nan 

rejyon an. 

 

Nimewote dosye achiv yo, ki te sipòte pa sibvansyon sa, ta dwe fini nan mwa desanm 2016. 

 

Gil C. Quiniones, Prezidan ak Ofisye Egzekitif anchèf NYPA, te deklare, “Sipòte endistri touris nan lwès 

New York gen yon enpòtans esansyèl nan grandi ekonomi eta. Avèk pwogram Pwodui Enèji New York 

Power Authority itilize fon ki jenere pa lavant idwo-enèji ki pa itilize pou sipòte biznis ak òganizasyon a bi 

non likratif yo pou devlopman ekonomik ak touris.” 

 

Manm Asanble Crystal Peoples-Stokes te deklare, “Gen yon istwa ki remonte nan premye jou Buffalo 

egale sèlman avèk kote tankou simityè nasyonal Arlington, Forest Lawn se yon atou enpòtan pou touris 

nan rejyon nou an. Rezidan nou yo ansanm avèk vizitè yo kapab kounye a vizite Forest Lawn epi aprann 

kijan yo enkòpore nan istwa rejyon an ak rès mond lan ki antoure nou. Gouvènè Cuomo avèk Fondasyon 

Eritaj Forest Lawn rekonèt ke enterè piblik la nan desandans kapab tradwi nan yon ogmantasyon 

enpòtan vizitè ak lajan touris nan Buffalo.” 

 

Prezidan Konsèy Administrasyon Simityè Forest Lawn Dean H. Jewett te deklare, “Resan Kanpay 

finansman Forest Lawn te santre sou kenbe bote, rakonte istwa, ak asire avni simityè istorik sa. 

Reyalizasyon prensipal kanpay la se te konstriksyon ak ouvèti Sant Resous ak Achiv Margaret L. Wendt. 

Resous kominotè modèn sa non sèlman loje achiv vas nou yo, sa ki , pou premye fwa, disponib pou 

moun kap fè rechèch pèsonèl, familyal oswa desandans piblik men li se egalman plas kòmansman ak 

lafen pou prim gayan tour nou yo.” 

 

Prezidan Konsèy Direksyon Fondasyon Eritaj Forest Lawn Holly A. Donalson te deklare, “ Pwojè sa pral 

prezève yon resous istorik enpòtan, nan ajoute nan nimewotasyon depo pi gwo dosye istorik lanmò ak 

lòt enfòmasyon ki gen rapò nan WNY. Li pral alafwa yon èd pou revitalizasyon anba lavil Vil Buffalo 

ansanm avèk ranfòse eksperyans rekreyasyon, istorik ak kiltirèl pou rezidan lokal yo ak touris.” 

 

 

Enfòmsasyon sou Fondasyon Eritaj Forest Lawn 

Misyon Fondasyon Eritaj Forest Lawn se pou bi charite ak edikasyon pou asiste nan prezèvasyon bote 

natirèl ak entegrite istorik simityè vil Buffalo (ki konnen tankou simityè Forest Lawn) nan Buffalo, New 

York, epi ogmante konesans piblik, sansibilizasyon ak apresyasyon resous kiltirèl, istorik, achitektil ak 

natirèl inik simityè a. Fondasyon Eritaj Forest Lawn, yon òganizasyon 501c3, egalman ede edike pwofesè, 

etidyan ak piblik la osijè resous kiltirèl vas, istorik ak natirèl ki genyen nan Forest Lawn. 

